
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
Mmes Myriam Cecchetti et Nathalie Oberweis.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.
Da kéime mer zur Ofstëmmung iwwert de Projet de 
loi 7799. Den Text steet am Document parlemen-
taire 77992.
Vote sur l’ensemble du projet de loi 7799 et dis-
pense du second vote constitutionnel
Fir d’éischt de Vote électronique fir déi perséinlech 
Stëmmen.
An och hei maachen ech den Appel nominal fir déi, 
déi wëllen e Vote par procuration ofginn.
(Appel nominal pour votes par procuration)
An domadder ass dëse Projet de loi och eestëm-
meg mat 60 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, 
Paul Galles, Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, 
Mme Viviane Reding, MM. Gilles Roth, Jean-Paul 
Schaaf, Marc Spautz, Serge Wilmes, Claude Wiseler 
et Michel Wolter (par Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et 
Mme Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen (par M. Yves Cruchten), 
Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
Mmes Myriam Cecchetti et Nathalie Oberweis.
Freet d’Chamber och hei d’Dispens vum zweete 
Vote constitutionnel?
(Assentiment)
Et ass also esou decidéiert.

12. 7829 - Projet de loi portant modifi-
cation de la loi modifiée du 20 juin 2020
portant : 1° dérogation temporaire à cer-
taines dispositions en matière de droit du 
travail en relation avec l’état de crise lié au 
Covid-19 ; 2° modification du Code du
travail
Mir kommen elo zum Projet de loi 7829, enger 
Ofännerung vum Aarbechtsrecht. D’Riedezäit ass 
nom Basismodell festgeluecht. 
An ech ginn direkt d’Wuert un de Rapporter vun 
dësem Projet de loi, den honorabelen Här Georges 
Engel. Här Engel, Dir hutt d’Wuert.
Rapport de la Commission du Travail, de l’Emploi et 
de la Sécurité sociale
M. Georges Engel (LSAP), rapporteur.- Merci, Här 

President. Dëse Gesetzesprojet gëtt am Kader vun 
der Coronakrisebewältegung nach eng Kéier ge-
braucht, an et gëtt fir d’zweete Kéier eng Verlänge-
rung vun den temporären Dispositioune vum Artikel 
L. 585-6 vum Code du travail, déi mer schonn den 
20. Juni 2020 agefouert hunn.
An deem Kontext vun der Coronakris a fir wärend 
dëser Kris auszehëllefen, war et esou, dass ver-
schidde Betriber hire fréiere Mataarbechter, déi a 
fréizäiteger Pensioun waren, ugebueden hunn, fir 
zréck schaffen ze kommen. An d’Gesetz huet ge-
maach, datt se dat konnte maachen ouni Verloscht 
vun hire Rechter op hir Fréipensiounsvirdeeler.
Mat der Evolutioun vun der Pandemie koum et dunn 
Enn d’lescht Joer zu enger Erhéijung vun de covid-
positive Fäll an och zu engem Manktem u Personal 
an de Spideeler an an de Gesondheetsstrukturen, 
soudass d’Gesetz vum 19. Dezember 2020 déi tem-
porär Dispositioun bis den 30. Juni 2021 verlängert 
huet.
Dobäi koum, dass dës Dispositioun net fir all Sala-
riéë gegollt huet, mee just fir d’Salariéen aus dem 
Gesondheetssecteur, de medezinneschen Analyse-
laboratoiren an dem Hëllefs- a Fleegesecteur, déi 
am meeschte betraff waren.

D’Gesetz huet och virgesinn, dass de Salarié, dee 
virun der fréizäiteger Pensioun an engem vun dëse 
Secteure geschafft huet, net méi verflicht war, bei 
säi fréiere Patron zréckzegoen. Si kënnen eng Aar-
becht bei engem anere Patron, engem neie Patron 
aus dësem betraffene Secteur ophuelen.
Haut gesäit d’Gesondheetssituatioun natierlech 
besser aus. Mee de Mangel u qualifizéiertem Per-
sonal ass natierlech nach ëmmer do a wäert och 
nach eng Zäitche bestoe bleiwen. Dobäi kënnt och 
nach, dass an de leschte Méint ganz vill geschafft 
ginn ass an dat Personal och eng Kéier muss 
Congé huelen. A fir deenen och d’Recht op Congé 
ze garantéieren, gëtt déi Mesure hei nach eng Kéier 
verlängert, an dat bis den 31. Dezember 2021. An 
et wäert och esou sinn, dass dëst Gesetz den Dag 
nom Enn vun der aktueller Bestëmmung a Kraaft 
trëtt, fir all legal, juristesch Viden ze vermeiden.
Den Depot war den 1. Juni. De Rapport ass à l’una-
nimité an der Aarbechtskommissioun den 21. Juni 
ugeholl ginn. 
Ech soe Merci fir d’Nolauschteren an ech ginn den 
Accord vun der LSAP.

Une voix.- Très bien!
M. Fernand Etgen, Président.- An ech soen dem 

Här Rapporter Georges Engel villmools Merci a ginn 
d’Wuert un den éischten ageschriwwene Riedner, 
den honorabelen Här Marc Spautz.
Discussion générale
M. Marc Spautz (CSV).- Merci, Här President. Och 

merci dem Rapporter, dem Här Georges Engel, fir 
säin ausféierleche Rapport, souwuel mëndlech wéi 
schrëftlech. Deem ass u sech näischt bäizefügen.
Et ass eng gutt Saach, dass dat elo nach verlängert 
gëtt bis den 31. Dezember, obwuel et bedauerlech 
ass, dass et muss verlängert ginn, well mer eeben 
nach ëmmer an där Situatioun sinn, an där mer 
sinn. Mee et ass wichteg, dass mer domat d’Ver-
suergung kënnen oprechterhalen. An et ass och 
wichteg, dass deene Leit hir Rechter domat erhale 
bleiwen.
Här President, erlaabt mer awer nach eng Remark 
un Iech: Ech géif awer en Appell maachen, mir sinn 
an enger Covidsituatioun, mir kéinten hei an der 
Chamber och e CovidCheck maachen, da bräicht 
een net allkéiers nach mat deene Masken do sëtzen 
ze bleiwen. An ech géif do e groussen Appell maa-
chen.
Merci.
Plusieurs voix.- Très bien!
M. Fernand Etgen, Président.- Merci villmools, 

Här Spautz. An ech kann Iech berouegen, mir sinn 
amgaang, déi Situatioun ze analyséieren. An duerfir 
brauche mer awer d’Totalitéit vun de Memberen, déi 
bei deem doten Exercice matmaachen an dat u 
sech deelen. A mir wäerten dat den nächsten Don-
neschdeg och nach eng Kéier an der Conférence 
des Présidents zur Sprooch bréngen. Merci vill-
mools fir déi Remark, Här Spautz. An ech ginn 
d’Wuert weider un déi honorabel Madamm Carole 
Hartmann.
Mme Carole Hartmann (DP).- Merci, Här 

President. Merci och dem Rapporteur fir säi mënd-
lechen a schrëftleche Rapport. Dës Verlängerung, 
déi fënnt och d’Zoustëmmung vun der Demokrate-
scher Partei. Déi Leit, déi hei concernéiert sinn, 
sinn houfreg drop, fir en Deel dovunner ze sinn, fir 
kënnen ze hëllefen an där schwiereger Situatioun, 
an där mer hei sinn. Ech mengen, et ass wichteg, 
dass mer hei déi Mesure nach verlängere bis den 
31. Dezember, fir dass mer eeben op déi Leit am 
Gesondheetssecteur kënnen zréckgräifen, déi eis 
an dëser Situatioun hei nach kënnen hëllefen.
Merci.

Une voix.- Très bien!
M. Fernand Etgen, Président.- Merci villmools, 

Madamm Hartmann. Da ginn ech d’Wuert weider un 
den honorabelen Här Carlo Back. Här Back, Dir hutt 
d’Wuert.
M. Carlo Back (déi gréng).- Merci, Här President. 

Kolleeginnen a Kolleegen, jo, merci un de Rappor-
teur fir d’Presentatioun an d’Erklärungen zu dësem 
Projet de loi. Et geet, wéi gesot, ëm eng zweet Ver-
längerung vun dësem Gesetzestext, wat jo och e 
bëssen de Problem vun de Ressourcen am Gesond-
heetssecteur weist.
Dës Kéier, wéi gesot, limitéiert den Text sech nach 
eng Kéier op de Secteur vun de Gesondheetsberuf-
fer, also vun de gesondheetleche Soinen an Hëlle-
fen an och vun de medezinneschen Analysen. Mir 
hu mussen op dës Persounen, déi an der Preretraite 
sinn, zréckgräifen, fir datt eise Gesondheetssystem 
an dëser Pandemieperiod nach konnt weider fonc-
tionéieren an och weider ka fonctionéieren, well mir 
jo net wëssen, wéi et elo virugeet mat der Pande-
mie. Duerfir diskutéiere mir jo och haut iwwert dë-
sen Text.
Dësen Text an och déi zwee viregt Texter hu virge-
sinn, datt den Employeur, dee Persoune mat dem 

Preretraitesstatus ugestallt huet, eng Lëscht vun de 
betreffende Persounen un de Ministère du Travail 
viruschéckt. Duerfir wollt ech nofroen, ob de Minis-
ter eis kéint Donnéeë ginn iwwert d’Unzuel vun de 
Persounen, vläicht och d’Qualifikatioun, déi an dee-
nen zwou viregte Periode vun dësem Projet de loi 
betraff waren, virun allem déi Persounen, wéi gesot, 
déi am Gesondheetssecteur agesat goufen. Dëst si 
wichteg, weesentlech Informatiounen, fir den Asaz 
vun dëse Professionnels de la santé am Kader vun 
der Réserve sanitaire kënnen ze dokumentéieren, 
ze chiffréieren an och ze honoréieren
Dat ass wichteg virun allem, fir kënnen ze estiméie-
ren, wéi vill esou eng Réserve sanitaire ka bäidroen, 
fir eng Pandemie, esou wéi mir se bis elo erlieft 
hunn, ze meeschteren, a virun allem och, wéi dës 
Réserve sanitaire kann dozou bäidroen, fir nächst 
Pandemien - hoffentlech keng, mee et weess ee jo 
net, wéi et virugeet -, op d’mannst grad esou effi-
kass ze meeschteren.
Dëst gesot, ginn ech och den Accord vun der grén-
ger Fraktioun a soen Iech Merci fir d’Nolauschteren.

M. Fernand Etgen, Président.- Merci villmools, 
Här Back. An ech ginn d’Wuert weider un den hono-
rabelen Här Jeff Engelen.
M. Jeff Engelen (ADR).- Merci, Här President. 

Ech wëll dem Här Georges Engel en häerzleche 
Merci soe fir säin ausféierleche schrëftlechen a 
mënd  leche Rapport. Ech mengen, et ass alles ge-
sot. Ech wëll deem näischt bäifügen. Et ass leider 
erëm eent vun deene ville Gesetzer, déi am Kader 
vum Corona an eng Verlängerung musse gestëmmt 
ginn. An ech géif eis all wënschen, datt et déi 
lescht wieren, mee ech mengen, loosse mer Holz 
upaken a virsiichteg sinn. An ech ginn domadder 
den Accord vun der ADR zu dëser Verlängerung vun 
dësem Gesetz.

M. Fernand Etgen, Président.- Merci villmools, 
Här Engelen. A leschten ageschriwwene Riedner 
ass den honorabelen Här Sven Clement.
M. Sven Clement (Piraten).- Merci, Här President. 

Dat heiten ass erëm esou eng Situatioun: „Und täg-
lich grüßt das Murmeltier.“ Mir verlängeren haut jo 
net nëmmen ee Gesetz, mee erëm eng ganz 
Hickecht. Ech hoffen, änlech wéi meng Virriedner, 
datt mer déi net nach eng Kéier musse verlängeren 
an datt mer hei endlech derduerch sinn. Merci fir 
den exzellente schrëftlechen a mëndleche Rapport 
vum Rapporter. 
An domadder ginn ech eisen Accord.

M. Fernand Etgen, Président.- Merci villmools, 
Här Clement. 
An d’Regierung huet d’Wuert, den Här Vizepremier- 
an Aarbechtsminister Dan Kersch.
Prise de position du Gouvernement
M. Dan Kersch, Ministre du Travail, de l’Emploi 

et de l’Économie sociale et solidaire.- Merci, Här 
President. Merci och menge Virriedner an och dem 
Rapporter fir säin exzellente Bericht. Ech mengen, 
dat meescht ass gesot.
Ech wollt vläicht soen, dass mer selbstverständlech 
och am Gesondheetsberäich, esou wéi och an 
anere Beräicher vun der Aarbechtswelt, natierlech 
och Ausfäll ze verzeechnen haten. Duerfir ware mer 
natierlech frou, fir op déi Leit, déi schonn an der 
Preretraite sinn, kënnen zréckzegräifen.
Et muss een awer vläicht och ervirsträichen, dass 
dee System vun der Preretraite jo och e Lëtzebuer-
ger Unikum ass. Dat ass eppes, wat et am Ausland 
ënnert där Form net gëtt, ëmsou méi ware mer frou, 
dass d’Leit sech fräiwëlleg gemellt hunn, fir dann 
anzesprangen. An et war evident, dass et d’Zil war, 
se doduerjer net ze penaliséieren. An duerfir hu 
mer dat Gesetz hei deemools, mengen ech, jo an 
Unanimitéit gestëmmt.
D’Fro ass komm, wéi vill Leit u sech dann dovunner 
profitéiert hunn. Ech hunn dat nogekuckt. Esou wéi 
d’Gesetz et verlaangt huet, hu 40 Leit dat dann och 
bei eis gemellt, dass se an där Situatioun wieren. 
Mir hunn awer och bei der Sécurité sociale noge-
frot, an déi schwätze vun 90 Leit. D’Wourecht wäert 
dann iergendwou an der Mëtt leien tëschent 40 an 
90 Leit, déi vun dësem System hei profitéiert hunn. 
Ech hoffen, dass ech domadder d’Fro, déi jo och an 
der Kommissioun gestallt gouf, da beäntwert hunn.
Villmools merci.

M. Fernand Etgen, Président.- Merci, Här Minister 
Dan Kersch. D’Diskussioun ass elo ofgeschloss.
Mir kommen elo zur Ofstëmmung iwwert de Projet 
de loi 7829. Den Text steet am Document parle-
mentaire 78292.
Vote sur l’ensemble du projet de loi 7829 et dis-
pense du second vote constitutionnel
D’Ofstëmme fänkt un. Fir d’éischt de Vote électro-
nique fir déi perséinlech Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)

Domat ass dëse Projet de loi eestëmmeg mat 60 
Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, 
Paul Galles, Léon Gloden, Jean-Marie Halsdorf, 
Mmes Martine Hansen, Françoise Hetto-Gaasch, 
MM. Aly Kaes, Marc Lies, Georges Mischo, 
Mme Octavie Modert, M. Laurent Mosar, 
Mme Viviane Reding, MM. Gilles Roth, Jean-Paul 
Schaaf, Marc Spautz, Serge Wilmes, Claude Wiseler 
et Michel Wolter (par Mme Martine Hansen) ;
MM. Guy Arendt, André Bauler, Gilles Baum, 
Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et 
Mme Lydie Polfer ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, 
Claude Haagen (par M. Yves Cruchten), 
Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain (par 
Mme Josée Lorsché), Chantal Gary, M. Marc 
Hansen, Mme Josée Lorsché et M. Charles Margue ;
MM. Jeff Engelen, Fernand Kartheiser, Fred Keup et 
Roy Reding (par M. Jeff Engelen) ;
MM. Sven Clement et Marc Goergen ;
Mmes Myriam Cecchetti et Nathalie Oberweis.
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

13. 7830 - Projet de loi portant modifi-
cation de la loi du 19 décembre 2020 por-
tant dérogation temporaire à l’article
L. 121-6 du Code du travail
Als nächste Punkt hu mer de Projet de loi 7830, eng 
weider Ofännerung vum Aarbechtsrecht. An de Rap-
porter ass eng weider Kéier den honorabelen Här 
Engel.
Rapport de la Commission du Travail, de l’Emploi et 
de la Sécurité sociale
M. Georges Engel (LSAP), rapporteur.- Merci, Här 

President. Och dëse Gesetzesprojet huet erëm eng 
Kéier direkt mat der Coronakrisebewältegung ze 
dinn. Et ass e Gesetzesprojet, deen déi temporär 
Dispositioune vum Artikel L 121-6 vum Code du tra-
vail verlängert, déi am Gesetz vum 19. Dezember 
2020 scho gestëmmt goufen.
Et ass esou, dass d’Aarbechtsrecht virgesäit, dass, 
wann e Salarié krank ass oder wann en net op 
d’Aarbecht ka goen, dësen direkt den éischten Dag 
de Patron iwwer seng Absence muss informéieren, 
mee awer och dem Patron e Certificat vum Dokter, 
fir seng Aarbechtsonfäegkeet ze bestätegen, muss 
liwweren, an dat spéitstens den drëtten Dag vu 
senger Absence. Just esou ass de Salarié dann och 
géint Entloossunge geschützt.
A wärend deene leschte Méint konnt den Isola-
tiouns- oder de Quarantänscertificat awer net esou 
séier ausgestallt ginn, datt déi Dräi-Deeg-Reegel 
och ëmmer konnt agehale ginn. Duerfir gouf da 
mam Gesetz vum 19. Dezember 2020 d’Period, fir 
dee Certificat d’incapacité de travail anzereechen, 
vun dräi op aacht Deeg verlängert, an dat bis den 
30. Juni 2021, fir esou Entloossungen ze vermeiden 
a fir de Salarié net an eng schwiereg Situatioun ze 
bréngen.
Dës Dispositioun, déi mer den 19. Dezember geholl 
hunn, déi bleift haut awer och weiderhin noutwen-
deg, well déi Dräi-Deeg-Reegel nach net ëmmer ka 
garantéiert ginn an zousätzlech och elo méi op 
Schnelltester zréckgegraff gëtt, wou och d’Situa-
tioun entstoe kann, datt et méi laang wéi dräi Deeg 
dauert, bis de Salarié sengem Patron e Certificat ka 
liwweren. An duerfir gesäit dëse Gesetzesprojet vir, 
déi aktuell Bestëmmungen elo ze verlängeren an 
dat bis den 31. Dezember vun dësem Joer.
Den Depot war den 1. Juni. De Rapport gouf à l’una-
nimité an der Aarbechtskommissioun den 21. Juni 
ugeholl.
Ech soe Merci duerfir an ech soe Merci fir d’No-
lauschteren an ech ginn den Accord vun der LSAP.

Une voix.- Très bien!
M. Fernand Etgen, Président.- Ech soen dem Här 

Rapporter Georges Engel villmools Merci a ginn 
d’Wuert weider un den éischten ageschriwwene 
Riedner, den Här Marc Spautz.
Discussion générale
M. Marc Spautz (CSV).- Merci, Här President. 

Och e grousse Merci un den Här Engel fir déi Er-
klärungen, déi hie ginn huet, an dee Rapport, deen e 
gemaach huet. Ech mengen, wat een och muss ën-
nersträichen, dat ass bei deenen Avisen, déi virleie 
vun de Beruffschamberen, dass souwuel vun der 




